
Nr. 20/6 EES-viðbætir við Stjórnartíðindi Evrópusambandsins 9.3.2023 

 

ÁKVÖRÐUN FRAMKVÆMDASTJÓRNARINNAR (ESB) 2020/1722 

frá 16. nóvember 2020 

um heildarfjölda losunarheimilda í Sambandinu sem gefa skal út samkvæmt viðskiptakerfi  

ESB með losunarheimildir fyrir árið 2021 

(tilkynnt með númeri C(2020) 7704) (*) 

FRAMKVÆMDASTJÓRN EVRÓPUSAMBANDSINS HEFUR, 

með hliðsjón af sáttmálanum um starfshætti Evrópusambandsins, 

með hliðsjón af tilskipun Evrópuþingsins og ráðsins 2003/87/EB frá 13. október 2003 um að koma á fót kerfi fyrir viðskipti 

með heimildir til losunar gróðurhúsalofttegunda innan Bandalagsins og um breytingu á tilskipun ráðsins 96/61/EB (1), einkum 

9. gr. og 9. gr. a, 

og að teknu tilliti til eftirfarandi: 

1) Heildarfjöldi losunarheimilda sem gefa skal út í Sambandinu til uppboðs eða úthlutunar án endurgjalds árið 2013 var 

fastsettur með ákvörðun framkvæmdastjórnarinnar 2010/634/ESB (2), í samræmi við 9. gr. og 1. mgr. 9. gr. a í tilskipun 

2003/87/EB. Með hliðsjón af inngöngu Króatíu í Sambandið, útvíkkun viðskiptakerfis ESB með losunarheimildir til að 

ná til EFTA-ríkjanna innan EES og viðbótarupplýsingum og nákvæmari gögnum, sem orðið höfðu aðgengileg, var 

ákvörðun 2010/634/ESB breytt til samræmis við það með ákvörðun framkvæmdastjórnarinnar 2013/448/ESB (3) þar 

sem mælt var fyrir um fjölda fyrir Sambandið sem nam 2 084 301 856 losunarheimildum fyrir árið 2013. Þessi fjöldi átti 

að minnka á ári hverju sem nam línulega skerðingarstuðlinum 1,74% til að ákvarða heildarmagn losunarheimilda sem 

gefa átti út á almanaksárunum á eftir árinu 2013. 

2) Tilskipun 2003/87/EB var breytt með tilskipun Evrópuþingsins og ráðsins (ESB) 2018/410 (4) til að hækka línulega 

skerðingarstuðulinn í 2,2% frá og með 2021 sem samsvarar 43 003 515 færri losunarheimildum sem skal gefa út í 

Sambandinu á hverju ári. Heildarfjöldi losunarheimilda í Sambandinu árið 2021 sem mælt er fyrir um í þessar ákvörðun 

er skertur sem nemur þeim fjölda. 

3) Samningurinn um útgöngu Sameinaða konungsríkisins Stóra-Bretlands og Norður-Írlands úr Evrópusambandinu og 

Kjarnorkubandalagi Evrópu (5) („útgöngusamningurinn“) öðlaðist gildi 1. febrúar 2020. Samkvæmt 127. gr. útgöngu-

samningsins gildir tilskipun 2003/87/EB um og í Breska konungsríkinu til 31. desember 2020, þegar aðlögunar-

tímabilinu sem fastsett var með 126. gr. útgöngusamningsins lýkur. Því til viðbótar mun bókunin um Írland/Norður-

Írland við útgöngusamninginn gilda frá og með lokum aðlögunartímabilsins. Samkvæmt 9. gr. og 4. viðauka við 

bókunina um Írland/Norður-Írland gildir tilskipun 2003/87/EB áfram um og í Breska konungsríkinu að því er varðar 

raforkuframleiðslu á Norður-Írlandi. Af því leiðir að losun frá raforkuframleiðslu á Norður-Írlandi fellur áfram undir 

tilskipunina um viðskiptakerfið fyrir losunarheimildir eftir lok aðlögunartímabilsins.  

  

(*) Þessi ESB-gerð birtist í Stjtíð. ESB L 386, 18.11.2020, bls. 26. Hennar var getið í ákvörðun sameiginlegu EES-nefndarinnar nr. 311/2021 

frá 29. oktober 2021 um breytingu á XX. viðauka (Umhverfismál) við EES-samninginn (bíður birtingar). 

(1) Stjtíð. ESB L 275, 25.10.2003, bls. 32. 

(2) Ákvörðun framkvæmdastjórnarinnar frá 22. október 2010 um aðlögun fjölda losunarheimilda fyrir allt Sambandið sem gefa skal út 

samkvæmt kerfi Sambandsins fyrir 2013 og um niðurfellingu ákvörðunar 2010/384/ESB (Stjtíð. ESB L 279, 23.10.2010, bls. 34.). 

(3) Ákvörðun framkvæmdastjórnarinnar 2013/448/ESB frá 5. september 2013 um framkvæmdarráðstafanir á landsvísu varðandi úthlutun 

heimilda til losunar gróðurhúsalofttegunda án endurgjalds á umbreytingatímabili í samræmi við 3. mgr. 11. gr. tilskipunar Evrópuþingsins 

og ráðsins 2003/87/EB (Stjtíð. ESB L 240, 7.9.2013, bls. 27). 

(4) Tilskipun Evrópuþingsins og ráðsins (ESB) 2018/410 frá 14. mars 2018 um breytingu á tilskipun 2003/87/EB til að efla 

kostnaðarhagkvæmar losunarskerðingar og fjárfestingar sem fela í sér litla losun kolefna og á ákvörðun (ESB) 2015/1814 (Stjtíð. ESB  

L 76, 19.3.2018, bls. 3). 

(5) Samningur um útgöngu Sameinaða konungsríkisins Stóra-Bretlands og Norður-Írlands úr Evrópusambandinu og Kjarnorkubandalagi 

Evrópu (Stjtíð. ESB L 29, 31.1.2020, bls. 7). 

4) Því ætti að reikna heildarfjölda losunarheimilda í Sambandinu fyrir árið 2021 á grundvelli árlegs meðalheildarfjölda 

heimilda sem núverandi aðildarríki gáfu út í samræmi við landsúthlutunaráætlanir sínar á árunum 2008 til 2012 (6) og 

árlegs meðalheildarfjölda heimilda fyrir tímabilið frá 2008 til 2012 sem er úthlutað vegna raforkuframleiðslu stöðva á 

Norður-Írlandi. Þar eð ein af hlutaðeigandi stöðvum á Norður-Írlandi framleiddi bæði raforku og varma á viðmiðun-

artímabilinu er árlegur meðalheildarfjöldi losunarheimilda, sem er úthlutað vegna framleiðslu þeirrar stöðvar á raforku, 

ákvarðaður með því að draga frá losun vegna varmaframleiðslu og varmaviðmiðunin notuð til að ákvarða þann fjölda 

losunarheimilda sem er úthlutað án endurgjalds. 

5) Samkvæmt 9. gr. a í tilskipun 2003/87/EB, einkum 1. og 4. mgr., ætti enn fremur, að því er varðar heildarfjölda 

losunarheimilda í Sambandinu fyrir árið 2021, að taka tillit til nýjustu vísindagagna að því er varðar hnatthlýnunarmátt 

gróðurhúsalofttegunda og undanþágu Króatíu, Frakklands, Þýskalands, Ítalíu, Slóveníu, Spánar, Portúgal og Íslands frá 

viðskiptakerfi ESB með losunarheimildir fyrir litlar stöðvar skv. 27. gr. tilskipunar 2003/87/EB. 

6) Á grundvelli þess ætti heildarmagn losunarheimilda í Sambandinu fyrir árið 2021, sem um getur í 9. gr. tilskipunar 

2003/87/EB, að nema 1 571 583 007. 

SAMÞYKKT ÁKVÖRÐUN ÞESSA: 

1. gr. 

Heildarmagn losunarheimilda í Sambandinu fyrir árið 2021, sem um getur í 9. gr. tilskipunar 2003/87/EB, nemur  

1 571 583 007. 

2. gr. 

Ákvörðun þessari er beint til aðildarríkjanna. 

Gjört í Brussel 16. nóvember 2020. 

 Fyrir hönd framkvæmdastjórnarinnar, 

Frans TIMMERMANS 

stjórnandi varaforseti 

 __________  

  

(6) Þar eð Króatía gerðist aðili að Sambandinu 1. júlí 2013 var heildarfjöldi losunarheimilda í Sambandinu reiknaður út að því er varðaði 

Króatíu skv. 8. lið III. viðauka við lögin um aðildarskilmála Lýðveldisins Króatíu og aðlögun sáttmálans um Evrópusambandið, sáttmálans 

um starfshætti Evrópusambandsins og stofnsáttmála Kjarnorkubandalags Evrópu (Stjtíð. ESB L 112, 24.4.2012, bls. 21). 


